
Merry Christmas & Happy New Year

Salam Sejahtera,

Bersyukur kita berpeluang berada di 
penghujung tahun 2018, dan bakal 
menempuh Tahun Baharu 2019. 
Sepanjang tahun 2018, kita telah melalui 
pelbagai peristiwa yang menjadi kenangan 
bermakna. Di bulan September lepas, kita 
telah berkolaboratif dengan Kementerian 
Pendidikan Malaysia dalam menjayakan 
Karnival Nilam Pendidikan Khas Peringkat 
Negeri Sabah 2018. Demikian juga 
bersama UNICEF Malaysia, Jabatan 
Perkhidmatan Kebajikan Am Sabah dan 
Majlis Perkhidmatan Masyarakat Sabah, 
kita telah terlibat dalam Karnival ‘We Are All 
Special’, sebagai sokongan menjayakan 
Majlis Sambutan Hari OKU Peringkat 
Negeri Sabah 2018. Pembukaan bangunan 
baharu Perpustakaan Desa Salimandut, 
Kota Marudu dan Perpustakaan Desa 
Kg Batu 4, Telupid telah membuktikan 
kesungguhan kita mencapai misi dan visi 
jabatan.

Majlis Anugerah Perkhidmatan Cemerlang 
2017 juga telah berlangsung dalam 
suasana kekeluargaan. Tahniah diucapkan 
kepada para penerima anugerah dan 
diharapkan terus gemilang dalam 
perkhidmatan. Kepada pegawai-pegawai 
yang telah dan bakal bersara, jasa khidmat 
anda sepanjang bersama jabatan tidak 
akan dilupakan serta diucapkan terus 
maju jaya.

Kejayaan penganjuran Kejohanan Bola 
Sepak 9 Sebelah bagi menjulang Piala 

Perpaduan turut mengisi slot kenangan 
kita. Tahniah kepada para pemain terlibat 
dan pihak Urus Setia yang merealisasikan 
kejohanan tersebut.

Sesungguhnya masa terus bergerak 
tanpa menunggu sesiapa pun. Kepada 
semua warga kerja PNS, marilah kita 
teruskan momentum kecemerlangan 
demi melestarikan misi serta visi PNS 
yang kita sayangi. Ini sejajar dengan 
amanat Setiausaha Kerajaan Negeri 
Sabah mengenai penekanan konsep 
Fast Forward: Pantas ke Hadapan, yang 
berasaskan keberhasilan, kualiti dan 
produktiviti beriringan dengan nilai integriti 
serta profesionalisme sebagai penjawat 
awam. 

Akhir kata, Selamat meraikan Hari 
Natal kepada warga kerja PNS yang 
meraikannya dan Selamat Menyambut 
Tahun Baharu 2019.

KARNIVAL NILAM PENDIDIKAN KHAS PERINGKAT 
NEGERI SABAH 2018

Ibu Pejabat PNS, 15 September 2018
Karnival Nilam Pendidikan Khas Peringkat Negeri Sabah Tahun 2018 telah berlangsung di Ibu Pejabat 
Perpustakaan Negeri Sabah selama dua hari iaitu pada 14 & 15.09.2018. Majlis perasmian penutupan 
majlis tersebut telah dirasmikan oleh Menteri Pelajaran dan Inovasi Negeri Sabah, Yang Berhormat Datuk 
Dr. Yusof Yacob.

BENGKEL JOLLY PHONICS

Kursus Jolly Phonics telah diadakan di Ibu Pejabat Perpustakaan Negeri Sabah dengan penyertaan 
yang memberangsangkan dari umum serta kakitangan Perpustakaan Negeri Sabah sendiri. Kursus ini 
mendedahkan kaedah pembelajaran menggunakan teknik bunyi agar sistem pembelajaran dan penyampaian 
pengajaran terutamanya kepada kanak-kanak lebih efisien dan lebih menyeronokkan. Kursus ini melibatkan 
penglibatan orang awam dan juga pelajar sekolah selain kakitangan perpustakaan yang turut menyertai 
kursus tersebut. Kursus yang dijalankan selama dua hari ini terbahagi kepada dua kategori peserta iaitu 
dewasa dan golongan remaja.

Ibu Pejabat PNS, 01-02 September 2018

LAWATAN SAMBIL BELAJAR KE PERPUSTAKAAN NEGERI SABAH
Pihak Perpustakaan Negeri Sabah amat berbesar hati dengan kehadiran rombongan pelajar dan tenaga 
pengajar guru yang terdiri daripada institusi pendidikan iaitu tadika, sekolah rendah, sekolah menengah 
serta institusi pengajian swasta ke Perpustakaan Negeri Sabah. Semoga lawatan yang dijalankan sedikit 
sebanyak memberi impak yang positif kepada pelajar-pelajar selain memupuk minat generasi muda kita 
agar cintakan budaya membaca.

18 September 2018
SMK Menumbok

21 September 2018
Tadika Pusat Anak Permata

27 September 2018
Tadika Methodist, Kota Kinabalu

18 Oktober 2018
SMK Badin, Tuaran

19 Oktober 2018
Tadika Syuhada & Sekolah 
Rendah Agama, Sepanggar

24 Oktober 2018
Kolej Yayasan Sabah

01 November 2018
Tadika Chung Hwa, Penampang

01 November 2018
Sekolah Agama Pekan, 
Bongawan

02 November 2018
SK Membidai, W.P Labuan

05 November 2018
SMK Datuk Peter Mojuntin, Penampang

PESTA BUKU BORNEO KALI KE-4

Kompleks Membeli-belah 
Karamunsing, 
05-09 Oktober 2018
Bertempat di Dewan Pameran 
Kompleks Karamunsing, Perpustakaan 
Negeri Sabah tidak melepaskan 
peluang untuk turut serta sempena  
berlangsungnya Pesta Buku Borneo 
2018. Pelbagai aktiviti telah dijalankan 
di gerai PNS seperti pendaftaran ahli 
perpustakaan secara percuma dan 
penjualan buku-buku terbitan PNS.

MAJLIS ULANGTAHUN KELAHIRAN PENGARAH

Ibu Pejabat PNS,  
23 Oktober 2018
Satu ‘surprise party’ sempena 
ulang tahun kelahiran 
Pengarah Perpustakaan 
Negeri Sabah, Encik Wong 
Vui Yin telah diadakan di 
Bilik Mesyuarat, Aras 8, Ibu 
Pejabat PNS. 
Seluruh warga kerja 
Perpustakaan Negeri Sabah  
mengucapkan Selamat 
Ulang Tahun kepada 
Pengarah. Kami mendoakan 
semoga sentiasa sihat 
sejahtera, panjang umur dan 
dimurahkan rezeki.

AKTIVITI ‘MAKE AND TAKE’ PADA BULAN OKTOBER

Ibu Pejabat PNS,  
20 Oktober 2018
Aktiviti ‘Make and Take’ 
yang dijalankan oleh 
Unit Galakan Membaca 
mendapat sambutan yang 
m e m b e r a n g s a n g k a n 
daripada pengguna. Antara 
aktiviti yang mendapat 
perhatian diadakan pada hari 
tersebut adalah penghasilan 
kraftangan anyaman bakul. 

AKTIVITI BAKTI PNS

TUARAN HOMES, TUARAN 
19 Oktober 2018
Persatuan BAKTI PNS ke Tuaran 
Home bagi menyampaikan sumbangan 
berupa wang tunai, makanan serta 
alat-alat keperluan harian kepada 
penghuni Tuaran Home. Tuaran Home 
merupakan sebuah rumah kebajikan 
yang menempatkan anak-anak yatim, 
golongan fakir miskin dan pelajar-
pelajar tahfiz. Sumbangan adalah hasil 
kutipan dana jualan sambil beramal 
pada bulan Ramadhan 2018.

PERARAKAN MAULIDUR RASUL 1440 H

Ibu Pejabat PNS,  20 November 2018
Sambutan Maulidur Rasul 2018 (12 Rabiulawal 
1440 H), kontinjen Perpustakaan Negeri Sabah tidak 
terlepas melibatkan diri dalam perarakan Maulud 
Nabi pada tahun ini. Perarakan bermula dari Sutera 
Avenue dan berakhir di Perkarangan Masjid Negeri 
Kota Kinabalu. Perarakan kontinjen telah diketuai 
oleh Yang di-Pertua Negeri, Tun Juhar Mahiruddin 
bersama isteri, Toh Puan Norlidah RM Jasni.

Turut menyertai perarakan ialah Ketua Menteri 

Sabah, Datuk Seri Mohd Shafie Apdal bersama 
isteri, Datin Seri Shuryani Shuaib dan Menteri 
Undang-Undang dan Hal Ehwal Anak Negeri yang 
juga Pengerusi Jawatankuasa Induk, Datuk Aidi 
Mokhtar serta barisan menteri kabinet negeri.

Sebanyak 79 kontinjen mewakili jabatan dan agensi 
kerajaan, syarikat swasta, pertubuhan bukan 
kerajaan (NGO) dan pelajar menyertai perarakan 
berkenaan.

KARNIVAL KERJAYA & PENDIDIKAN
Dewan Hongkod KDCA, Penampang
21 Oktober 2018
Perpustakaan Negeri Sabah turut terlibat membuka 
gerai semasa Karnival Kerjaya dan Pendidikan  
berlangsung bertempat di Dewan Hongkod KDCA, 
Penampang. Antara aktiviti yang telah dijalankan 
pada hari tersebut termasuk promosi e-sumber, 
keahlian secara percuma, pengenalan mesin taip 
braille dan jualan buku terbitan Perpustakaan 
Negeri Sabah.

PENGLIBATAN PNS DALAM PROGRAM BUDAYA ILMU UMS
Perpustakaan UMS, Kota Kinabalu
23-24 Oktober 2018
Penglibatan Perpustakaan Negeri 
Sabah dalam Program Budaya 
Ilmu 2018, anjuran Perpustakaan 
Universiti Malaysia Sabah. Program 
yang berlangsung selama dua hari 
ini menyediakan pameran, forum, 
latihan penyelidikan, YSEALI 
Talk, acara busking, food truck, 
tayangan filem dan banyak lagi. 
Perpustakaan Negeri Sabah tidak 
ketinggalan menyediakan aktiviti 
yang menyeronokkan kepada para 
pengunjung.

KARNIVAL MATEMATIK PETROSAINS

Perpustakaan Negeri Sabah turut 
terlibat menyediakan pelbagai aktiviti 
sepanjang Karnival Matematik 
anjuran Petrosains yang berlangsung 
di ruang legar, aras 2, Perpustakaan 
Negeri Sabah. Antara aktiviti menarik 
yang dijalankan termasuklah 
permainan papan, congkak, mewarna 
dan pelbagai lagi. 

PENGLIBATAN PNS SEMASA PESTA TAMU BESAR KOTA BELUD

HARI ASTRONOMI ANJURAN PETROSAINS

Tapak Tamu Kota Belud,  27-28 Oktober 2018
Pesta Tamu Besar Kota Belud merupakan antara pesta yang terkenal dan dinantikan bukan 
sahaja oleh penduduk tempatan, namun turut menarik pelancong luar negara. Seperti tahun-tahun 
sebelumnya, Perpustakaan Negeri Sabah tidak terlepas membuka gerai kepada orang awam yang 
datang berkunjung ke pesta tersebut.

Ibu Pejabat PNS,  17-18 Mei 2018
Pelbagai aktiviti disediakan kepada para pengunjung sepanjang Hari Astronomi yang berlangsung 
selama dua hari di ruang legar, aras 2, Ibu Pejabat Perpustakaaan Negeri Sabah. Beberapa jabatan 
dan agensi luar turut terlibat mengadakan pameran. Para pengunjung telah berpeluang melakukan 
pelbagai aktiviti yang menarik secara percuma.

Ibu Pejabat PNS,  
27-28 Oktober 2018

Ibu Pejabat PNS,  11 November 2018
Majlis Sambutan Hari OKU Peringkat Negeri 
Sabah 2018, “Kita semua istimewa: karnival 
untuk semua” telah berlangsung di Ibu 
Pejabat Perpustakaan Negeri Sabah. Program 
ini merupakan anjuran bersama Jabatan 
Perkhidmatan Kebajikan Am Sabah dengan 
Majlis Perkhidmatan Masyarakat Sabah dan 
UNICEF Malaysia.

Lebih 500 orang kanak-kanak ‘istimewa’, ibu 
bapa dan guru mengambil bahagian dalam 
karnival tersebut. Pelbagai aktiviti menarik turut 
diadakan antaranya pameran, pertandingan 
catur, sukaneka, pertandingan pakaian beragam, 
kerusi roda berhias, bengkel seni dan kraftangan, 
bengkel muzik dan pelbagai lagi.

MAJLIS SAMBUTAN HARI OKU PERINGKAT NEGERI SABAH 2018

MAJLIS ANUGERAH PERKHIDMATAN CEMERLANG (APC) 2017

Ibu Pejabat PNS,  23 November 2018
Majlis Anugerah Perkhidmatan Cemerlang 2017 
disambut dengan sederhana namun meriah dengan 
bertemakan “warna-warni”. Anugerah Perkhidmatan 
Cemerlang adalah majlis yang diadakan bagi 
menghargai kakitangan yang menjalankan 
perkhidmatan dengan cemerlang pada tahun 
tersebut.

Seramai 26 orang kakitangan yang telah menerima 
Anugerah Perkhidmatan Cemerlang, seorang 
penerima Anugerah Khas Pengarah dan 2 orang 
bagi Jasamu Dikenang. Antara anugerah lain yang 
turut disampaikan adalah Anugerah Keceriaan 
Perpustakaan yang telah dimenangi oleh PNS 
Cawangan Beaufort, dan Anugerah Kumpulan 

Inovatif dan Kreatif.

Majlis diadakan di Auditorium, Aras 8, Ibu Pejabat 
Perpustakaan Negeri Sabah. Antara pengisian yang 
menarik pada hari tersebut ialah persembahan 
istimewa daripada grup busker Perpustakaan Negeri 
Sabah iaitu “The Rival”, pilihan pasangan busana 
terbaik mengikut tema dan cabutan tiket bertuah yang 
menyediakan hamper dan hadiah utama berupa tiket 
penerbangan pergi balik ke Kuala Lumpur. 

Tahniah kepada semua penerima anugerah APC 
2017. Semoga menjadi pembakar semangat dan 
inspirasi kepada yang lain dalam memberikan 
perkhidmatan cemerlang. 

PERTANDINGAN MEMBACA BRAILLE

Ibu Pejabat PNS,  23 November 2018
Perpustakaan Negeri Sabah sekali lagi diberi 
mandat sebagai penganjur Pertandingan Membaca 
Braille, Peringkat Negeri Sabah. Keputusan 
pertandingan tersebut telah menobatkan Encik 
Bredesly David Sotobi sebagai pemenang bagi 
kategori ‘junior’ (Bahasa Malaysia dan Bahasa 
Inggeris). Manakala, pemenang bagi kategori 
‘senior’ disandang oleh Puan Siti Jineh binti Jaimun 

(Bahasa Malaysia dan Bahasa Inggeris).

Tahniah diucapkan kepada para pemenang. 
Pemenang akan mewakili negeri Sabah ke 
Pertandingan Membaca Braille, Peringkat 
Kebangsaan yang berlangsung di Kuala Lumpur 
pada 30 November 2018.

KURSUS MENJAHIT DI IBU PEJABAT

Ibu Pejabat PNS,  28 November 2018
Kursus Menjahit telah berlangsung di Bilik Seminar 
Kapalai (Aras 4), Ibu Pejabat Perpustakaan Negeri 
Sabah. Kursus ini melibatkan seramai 12 orang 
kakitangan Perpustakaan Negeri Sabah dan dua 
orang tenaga pengajar yang didatangkan khas dari 
Epal Kota Kinabalu bagi mengajar teknik-teknik 
menjahit. Rata-rata peserta kursus yang terlibat 
seronok dan berpuas hati dengan kursus yang telah 

mereka sertai. Peserta turut berpeluang membawa 
pulang hasil jahitan yang telah dilakukan pada 
hari tersebut. Kursus ini bukan sahaja mendapat 
sambutan yang menggalakkan daripada kakitangan, 
malahan mendapat permintaan daripada orang 
awam untuk dapat turut menyertai kursus tersebut 
pada lain masa.

RoboNeo 2018 DAN #KITABIKIN MAKER EXPO 

Ibu Pejabat PNS,  24 & 25 November 2018
RoboNeo merupakan acara robotik 
komuniti di Sabah yang diadakan 
pada setiap tahun. Pada tahun ini, 
acara RoboNeo merupakan kali 
kelima diadakan dan bertempat 
di Kompleks Membeli-belah 
Karamunsing. Bermula pada tahun 
2014, matlamat utama RoboNeo 
adalah untuk menghubungkan 
masyarakat melalui teknologi. Apa 
yang unik mengenai RoboNeo 
adalah ia dibuka kepada semua, di 

mana peserta-peserta adalah dari 
seluruh negara dengan pelbagai 
latar belakang, datang berentap 
bagi merebut johan pertandingan 
robotik berkenaan. 
Perpustakaan Negeri Sabah 
tidak ketinggalan memeriahkan 
acara tersebut dengan membuka 
gerai kepada umum dan turut 
menyediakan aktiviti-aktiviti  
menarik khusus kepada para 
pengunjung yang hadir.

MAJLIS MAKAN MALAM BERSAMA PEMAIN KEJOHANAN 
BOLA SEPAK 9 SEBELAH

Ibu Pejabat PNS,  
31 November 2018
Majlis makan malam bersama 
pemain Kejohanan Bola Sepak Piala 
Perpaduan 9 Sebelah anjuran Kelab 
Sukan dan Rekreasi diadakan pada 
malam sehari sebelum perlawanan. 
Majlis tersebut diadakan bagi mengalu-
alukan kedatangan pemain-pemain 
yang juga merupakan kakitangan 
Perpustakaan Negeri Sabah 
yang datang dari seluruh negeri.  
 
Acara dimeriahkan lagi dengan tayangan 
video kejohanan bola sepak yang 
terdahulu dikenali sebagai Kejohanan 
Bola Sepak Piala Pengarah yang 
menyaksikan  Ranau menjadi tuan rumah. 
Selain itu, turut diadakan pengumuman 
pemenang bagi pertandingan teka duit 
dalam balang dan acara karaoke.

KEJOHANAN PIALA PERPADUAN BOLA SEPAK 9 SEBELAH 
ANJURAN KELAB SUKAN & REKREASI PNS 

Kompleks Sukan Likas,  01 Disember 2018

Untuk pertama kalinya, Kejohanan Bola Sepak 9 
Sebelah Piala Perpaduan telah dianjurkan oleh 
Kelab Sukan dan Rekreasi (KSR), Ibu Pejabat 
Perpustakaan Negeri Sabah iaitu bertempat di 
Padang B, Kompleks Sukan Likas, Kota Kinabalu. 
Kejohanan tersebut adalah menggantikan 
kejohanan sebelum ini yang dikenali dengan nama 
Kejohanan Bola Sepak 9 Sebelah Piala Pengarah.

Apa yang menarik bagi kejohanan kali ini adalah, 
Pengarah Perpustakaan Negeri Sabah, Encik 
Wong Vui Yin tidak ketinggalan turun padang dan 
beraksi bersama dalam Pasukan Veteran (Ibu 
Pejabat).

Keputusan kejohanan menyaksikan Pasukan Ibu 
Pejabat (A) telah merangkul Johan, manakala 
Naib Johan jatuh kepada PNS Sipitang dan tempat 
ketiga dikongsi bersama PNS Kudat & PNS Tawau 
(B).

Tahniah kepada para pemenang dan syabas 
kepada semua pemain yang telah menunjukkan 
semangat kesukanan yang jitu dalam menjayakan 
kejohanan ini. Tidak dilupakan juga penghargaan 
kepada pihak penganjur dan seluruh jawatankuasa 
kejohanan yang telah memberikan komitmen yang 
tinggi bagi menjayakan kejohanan berkenaan.

MESYUARAT DAN BENGKEL PENGURUSAN PERKHIDMATAN 
PERPUSTAKAAN WILAYAH, CAWANGAN, BERGERAK DAN DESANET

Ibu Pejabat PNS,  21 - 22 Disember 2018
Mesyuarat dan Bengkel Pengurusan 
Perkhidmatan Perpustakaan Wilayah, 
Cawangan, Bergerak dan Desanet telah 
berlangsung dengan suksesnya. Program 
berkenaan telah menghimpunkan 60 
orang kakitangan berkaitan. Pengarah 
PNS, Encik Wong Vui Yin dalam 
ucapannya telah menyampaikan amanat 
dan sasaran pencapaian jabatan.

BANGUNAN BAHARU PERPUSTAKAAN DESA SALIMANDUT
 DIBUKA KEPADA UMUM

Ibu Pejabat PNS,  07 Disember 2018
Perpindahan Perpustakaan Desa Salimandut, Kota Marudu ke bangunan baharu dan penyerahan kunci 
oleh Ketua bahagian Rangkaian Perpustakaan, Encik George Yih kepada kakitangan Perpustakaan 
Desa Salimandut, Encik Benson Tuyundo. Perkhidmatan Perpustakaan telah dibuka kepada orang 
awam pada 07 Disember 2018.

PEMBUKAAN BANGUNAN BAHARU PERPUSTAKAAN 
DESA KG. BATU 4 TELUPID KEPADA UMUM

Ibu Pejabat PNS,  21  Disember 2018
Perpindahan Perpustakaan Desa Kg. Batu 4,Telupid ke 
bangunan baharu dan penyerahan kunci kepada kakitangan 
Perpustakaan Desa, Puan Monica A/K Majang. Perkhidmatan 
Perpustakaan telah dibuka kepada orang awam pada 21 
Disember 2018.

MAJLIS PENYERAHAN BUKU

Encik Noel Michael Lisius Abok menyerahkan buku bertajuk ‘I 
Miss You’, mengandungi koleksi puisi dan cerpen kepada Puan 
Palmela Mosinoh, Ketua Bahagian Pusat Penyerahsimpanan 
Negeri, Ibu Pejabat Perpustakaan Negeri Sabah.

Ibu Pejabat PNS,  30 November 2018

AKTIVITI PD KG. PASIR PUTIH TAWAU 

Program Membudayakan 
Kampung bertemakan 
Disini Bermulanya 
Sebuah Cinta di Kg. Pasir 
Putih Tawau. Antara 
aktiviti yang disediakan 
kepada pengunjung 
ialah pameran buku 
dan majalah, kempen 
keahlian, aktiviti pop kuiz 
dan teka silang kata.

PD Kg. Pasir Putih, 
September 2018

PD Kg. Pasir Putih 
turut tidak terkecuali 
melibatkan diri dalam 
aktiviti gotong royong 
gempur Aedes bagi 
m e m b e r s i h k a n 
kawasan kampung agar 
bebas dari pembiakan 
nyamuk Aedes dan 
wabak Denggi. 

PD Kg. Pasir Putih, 
29 September 2018

AKTIVITI PD MEROTAI TAWAU 

PD Merotai,
November 2018
Kira-kira 21 peserta 
Ujian Hiasan Kek telah 
menyertai aktiviti tersebut 
di PD Merotai Tawau. 
Program ini adalah 
anjuran Kelas Pendidikan 
Kesejahteraan Tawau.

PD Merotai , 
Disember 2018
Seramai 11 orang peserta 
telah mengikuti kelas 
masakan yang dianjurkan 
oleh Kelas Pendidikan 
Kesejahteraan Tawau. 
Pada kali ini aktiviti 
masakan Roti Paun 
Gulung telah dijalankan.

PROGRAM DAN AKTIVITI PERPUSTAKAAN WILAYAH KENINGAU(PWK)

Sumbangan hamper kepada 
Persatuan Ibu Tunggal, 
Keningau sempena Majlis 
Amal Ibu Tunggal dan 
Bantuan Ibu Tunggal, 
Keningau

Wilayah Keningau,  
Oktober 2018

Sumbangan amal PWK kepada 
Persatuan Ibu Tunggal

Program Taklimat Hari Kesihatan 
di Perpustakaan Wilayah Keningau

Wilayah Keningau,  19 Oktober 2018
Kira-kira 244 orang awam 
hadir bagi mengikuti Program 
Taklimat Hari Kesihatan: 
Penyakit Berjangkit Kaki 
Tangan dan Mulut (HFMD), 
TIBI dan Denggi telah 
diadakan di Perpustakaan 
Wilayah Keningau pada 
19.10.2018. Antara aktiviti 
yang turut diadakan pada 
hari tersebut ialah pameran 
penyakit berjangkit, saringan 
kesihatan, aktiviti menderma 
darah dan aktiviti mewarna 
bagi kanak-kanak. 

Penglibatan PWK dalam Program 
bersama Rakan Strategik Muafakat
Wilayah Keningau,  26 Oktober 2018

Pameran oleh Perpustakaan 
Wilayah Keningau telah diadakan 
bersama Bas Bergerak dan Des@
net Keningau sempena Program 
Bersama Rakan Strategik Muafakat 
yang berlangsung di SRJK Yuk 
Yin, Keningau. Antara aktiviti yang 
telah diadakan ialah pameran 
koleksi buku baharu, e-sumber, sesi 
bercerita dan pendedahan kepada 
komuniti terutamanya golongan 
kanak-kanak kepada Perpustakaan 
Bergerak dan Des@net.

Nabawan,  31 Oktober 2018

Kempen Sayangi Buku di 
SK Kebu Baru

Perpustakaan Bergerak Wilayah Keningau 
telah mengendali aktiviti Kempen Sayangi 
Buku di Sekolah Kebangsaan Kebu Baru, 
Nabawan. Aktiviti ini antara lain telah 
mendedahkan murid-murid kepada bahan 
bacaan, seiring dengan matlamat Kempen 
Sayangi Buku yang telah diadakan.

Lawatan Pelajar SK 
Bingkor ke PWK

Wilayah Keningau,  29 Oktober 2018
Perpustakaan Negeri Sabah amat berbesar 
hati menerima lawatan sambil belajar dari 
murid-murid serta guru pengiring Sekolah 
Kebangsaan Bingkor, Keningau. Semoga 
lawatan yang dijalankan memberi manfaat 
kepada murid-murid yang turut serta dan 
melahirkan generasi yang cintakan budaya 
membaca.

PROGRAM LAWATAN SAMBIL BELAJAR DARI 
PRA SK. LANGKON KOTA MARUDU

Terima kasih kepada adik-adik kecil serta guru pengiring dari Pra Sekolah Kebangsaan Langkon, Kota 
Maradu, kerana telah memilih Perpustakaan Negeri Sabah sebagai tempat bagi menjalankan aktiviti 
Lawatan Sambil Belajar. Ketua Perpustakaan Cawangan Kota Maradu, Puan Salmah Ribin telah 
memberikan taklimat ringkas kepada rombongan lawatan.

Kota Maradu,  02 November 2018

AKTIVITI PERPUSTAKAAN CAWANGAN KOTA MARUDU

Kota Maradu,  29 September 2018
Perpustakaan Cawangan Kota Marudu telah mengadakan aktiviti bersama pengunjung perpustakaan 
dengan kerjasama guru-guru mengaji di plat Hospital Kota Maradu. Pelbagai aktiviti menarik yang telah 
diadakan, antaranya ialah aktiviti mewarna 3 jenis lukisan serta sesi bercerita bersama ibu/pengiring. 
Kira-kira seramai 150 pengunjung telah hadir memeriahkan aktiviti yang telah dijalankan.

AKTIVITI ANAK-ANAK TABIKA KEMAS KG. SALIMANDUT

Aktiviti anak-anak Tabika Kemas Kg. Salimandut yang diadakan di Perpustakaan Desa Salimandut. 
Antara aktiviti yang diadakan ialah membaca, mewarna, melukis, bermain congkak dan karom. Kanak-
kanak seterusnya diberikan taklimat dan praktikal berhubung dengan peralatan warisan nenek moyang 
seperti tertera pada gambar di atas.

Kg. Salimandut Kota Maradu,  08 November 2018

SENARAI NAMA PELATIH INDUSTRI JAN-APRIL 2018

PERKEMBANGAN KAKITANGAN PNS

BIL NAMA PROGRAM PENGAJIAN PENEMPATAN

1. HAMIDAH BINTI 
JOHAN

KOLEJ POLY-TECH MARA SEMPORNA 
(DIPLOMA IN TOURISM MANAGEMENT)

1 OGOS 2018 - 31 DISEMBER 2018

PERPUSTAKAAN NEGERI SABAH 
CAWANGAN KUNAK

2. SABRI BIN ANDI POLITEKNIK KUCHING SARAWAK
(DIPLOMA PENGAJIAN PERNIAGAAN)

10 DISEMBER 2018 - 26 APRIL 2019

PERPUSTAKAAN NEGERI SABAH 
WILAYAH KENINGAU

SENARAI KAKITANGAN PERPUSTAKAAN NEGERI SABAH YANG BERSARA
BIL NAMA JAWATAN TARIKH BERSARA

1. ALAN BINTI PALUNG PEMBANTU TADBIR 24.09.2018
2. ALIJAH BINTI BUANG PEKERJA AWAM 03.10.2018
3. NORSIAH BINTI SAIDI PEMBANTU PERPUSTAKAAN 10.10.2018
4. SITILAH @ STELLA BINTI OROU PEMBANTU PERPUSTAKAAN 16.10.2018
5. MAHSAH BIN MAHMOD PEMBANTU OPERASI 01.11.2018
6. MAHUYAM BIN LINGGUANG PEMANDU KENDERAAN 30.11.2018
7. ANTAKIN @ MUSTAKIM BIN EMAN PEMBANTU AM PEJABAT 28.12.2018

LANTIKAN PEKERJA SAMBILAN HARIAN (PSH) BAHARU SEPT - DIS 2018
BIL NAMA PENEMPATAN TARIKH LANTIKAN

1. MOHD SHAHRIL CAWANGAN RANAU 03.09.2018
2. R.K. HEZRON YEZKHIEL 

NELSON
CAWANGAN MATUNGGONG 03.09.2018

3. MOHD NAZRIN SHAH BIN 
SETRIAH

BHGN KHIDMAT PENGURUSAN & 
PERSONEL, IBU PEJABAT

03.12.2018

4. SHAHRIN MAZWAN BIN 
MAZLAN

BHGN AKAUN, IBU PEJABAT PNS 03.12.2018

5. MOHD AZMI BIN DOLLEN CAWANGAN UTC 03.12.2018
6. DERIC TAN TSANG YEE CAWANGAN BANDAR SRI INDAH, 

TAWAU
03.12.2018

7. NADIRAH BINTI RAHIM CAWANGAN PAPAR 03.12.2018
8. SHAHNAZ IZREEN BIN 

NGAIRAN
PD KG. LAUT PAPAR 03.12.2018

BIL NAMA PEGAWAI DARI PENEMPATAN
1 NELLY JOSEPH GREEN PUSAT SUMBER 

MAKLUMAT KEMENTERIAN 
KEWANGAN

PUSAT PENYERAHSIMPANAN 
NEGERI, IBU PEJABAT PNS

2.  VIANNY KATING CAWANGAN PENAMPANG PUSAT SUMBER MAKLUMAT 
KEMENTERIAN KEWANGAN

SENARAI PEMAKLUMAN/PERTUKARAN KAKITANGAN 
PERPUSTAKAAN NEGERI SABAH

PSSSST

Raikan Cinta
Syafeeqa & Fuad.
Syafeeqa Daheah binti Dahrin, kakitangan Ibu Pejabat Perpustakaan 
Negeri Sabah yang bertugas di Bahagian Sumber Maklumat, telah 
selamat diijabkabul bersama lelaki pilihannya, Mohd Fuaad bin 
Samat. Majlis persandingan berlangsung pada 15 Disember 2018 
bertempat di Dewan MAKSAK, Likas, Kota Kinabalu. Turut hadir 
memeriahkan majlis persandingan beliau adalah Pengarah PNS 
serta sahabat handai di kalangan rakan sekerja Perpustakaan Negeri 
Sabah. Seluruh warga kerja mengucapkan tahniah dan selamat 
pengantin baharu. Semoga hubungan yang terjalin berkekalan 
hingga ke jannah.

NAMA IBU:  NOORHAYATI BTE MOHD YASSIN
BAHAGIAN : PNS CAWANGAN MEMBAKUT 
NAMA ANAK:  ZAHRATUL AYRA BINTI OMAR
TARIKH LAHIR: 14 OKTOBER 2018
TEMPAT LAHIR: HOSPITAL BEAUFORT

Warga kerja PNS turut tumpang gembira dengan kehadiran cahaya 
mata baharu. Tahniah diucapkan. Semoga dengan kehadiran si comel 
dalam kehidupan dapat menyerikan lagi kehidupan berkeluarga.

Ting ting tang ting!

SLOT INFO TAMBAHAN

DIY YANG MUDAH DAN MURAH UNTUK 
ORGANISASI DAPUR
Sekadar meletakkan barang dan utensil dalam kabinet dapur kini sudah tidak lagi relevan dan mencukupi. Terutama 
sekali apabila kita memiliki banyak barang yang kecil tetapi memakan ruang. Mari cuba beberapa idea DIY ini untuk 
memastikan dapur anda tersusun dan tidak bersepah.

1. Manfaatkan 
sepenuhnya ruang 
disebalik kabinet 
dapur.

2. Gunakan “magazine 
holder” sebagai ruang 
penyimpanan

3. Lekatkan magnet 
pada penutup botol 
rempah dan lekat pada 
peti sejuk.

4. Gantung rod boleh 
laras sebagai tempat 
penyimpanan spray di 
bawah sinki. 

5. Rak plastik yang 
dilekatkan magnet di 
tepi peti sejuk. 

INTAI-INTAI PNS

PNS BOLEH!

KOTA KINABALU - 
Seorang kakitangan 
Perpustakaan Negeri 
Sabah Cawangan 
Lahad Datu iaitu Cik 
Rayjelyn binti Etin @ 
Robert telah melakar 
sejarah dengan 
m e m p e r a g a k a n 
pakaian tradisi suku 
kaum Dusun Subpan 

Segama Lahad 
Datu, bersama 
rakannya yang turut 
m e m p e r a g a k a n 
pakaian suku kaum 
Rungus Kudat sambil 
membawa dan 
mengibarkan bendera 
Sabah, sebagai simbolik  
meraikan Sambutan 
Hari Malaysia ke-55, 
di Puncak Gunung 
Kinabalu pada 19 
September 2018. 
Syabas dan Tahniah 
diucapkan atas 
semangat patriotisme 
yang tinggi, setinggi 
Gunung Kinabalu!

Kakitangan Perpustakaan 
Menawan Kinabalu!

Jatin Moginza Bintang PNS ke Sukan 
Para SUKMA XIX 2018!

IPOH, PERAK - 
Seluruh warga kerja 
berbangga dan 
mengucapkan tahniah dan 
syabas kepada kakitangan 
Perpustakaan Negeri Sabah, 
Encik Jatin Moginza yang 
telah  mewakili negeri Sabah 
bagi Sukan Para Sukma XIX 
2018 yang berlangsung di 
Ipoh, Perak pada 21 hingga 
28 November 2018. Beliau 
telah berjaya meraih pingat 

gangsa dalam acara lontar 
peluru. 

Keputusan keseluruhan 
Para SUKMA 2018, telah 
menyaksikan Sarawak 
merangkul tempat sebagai 
johan dengan mengumpul 
163 pingat keseluruhan 
dengan 61 emas, 62 perak 

dan 40 gangsa. Manakala, 
kontinjen Sabah di tangga 
kedua dengan 94 pingat 
membabitkan 36 emas, 28 
perak dan 30 gangsa.

Sekali lagi syabas diucapkan 
dan semoga dengan 
kejayaan yang diraih memberi 
inspirasi kepada kepada kita 
agar berdaya saing dalam 
apa jua bidang yang diceburi.

Lagu bahasa Murut “Artis 
PNS” di corong radio!
KOTA KINABALU-
Mungkin belum ramai 
yang tahu bahawa 
Encik David Kupak, 
kakitangan PNS di 
Bahagian Akaun  Ibu 
Pejabat, mempunyai 
bakat menyanyi dan 
mempunyai koleksi 
lagu berbahasa 
Rungus yang sering 
diputar di corong 
radio tempatan seperti 
Kupi-kupi.fm dan 
Keningau.fm. Antara 
single popular yang 
sering diputarkan 
ialah Nakatibusu 
N a k a l a l a n s a n 
dan dua lagi lagu 

baharu iaitu Naabas 
Kalansanan dan 
Bayag Ra Mapagon. 
Bila ditanya mengenai 
p e r k e m b a n g a n 
terbaharu, beliau 
m e r a n c a n g 
merakamkan 3 buah 
lagu baharu lagi pada 
Februari 2019. 

Dg Salwah Pg Abd Razak sebagai 
Pengerusi  PPM Sabah
KOTA KINABALU,  - 
Mesyuarat Majlis Persatuan 
Pustakawan telah sebulat 
suara memilih Puan Dg 
Salwah Pg Abd Razak sebagai 
pengerusi baharu PPMKS 
yang bakal menerajui hala 
tuju persatuan tersebut bagi 
penggal yang akan datang.  

PPMKS bertindak sebagai 
badan bagi menyumbang 
kepada pembangunan 
serta kecemerlangan 
profesion kepustakawanan 
melalui seminar, forum, 
kursus, bengkel, latihan dan 
ceramah dalam pelbagai 
bidang perpustakaan dan 

kepustakawanan, 
s e l a i n 
m e n g a d a k a n 
a k t i v i t i 
khusus untuk 
menggalakkan 
p u s t a k a w a n 
menjadi ahli.

Perpustakaan Negeri Sabah 
amat berbesar hati dan 
mengucapkan setinggi-
tinggi tahniah di atas 
pelantikan tersebut. Seluruh 
PNS mengucapkan selamat 
menjalankan tugas sebagai 
Pengerusi baharu PPMKS dan 
salam maju jaya!

Karya Dk Mastura terpilih sebagai penerima Hadiah Sastera Sabah!
KOTA KINABALU,  - 
Tahniah kepada 
Puan Dk. Mastura dari 
Bahagian Korporat dan 
Penerbitan, Ibu Pejabat 
Perpustakaan Negeri 
Sabah di atas kejayaan 
beliau memenangi Hadiah 

Sastera Sabah 2016/2017 
pada 14 November 2018 
di Kompleks JKKN Sabah. 
Karya terpilih: Helaian 
Linangkit (Hadiah Novel 
Remaja)& Bakawali di 
Puncak Kinabalu (Hadiah 
Cerpen Eceran).

Librarians pick
Words Onscreen: The Fate 
of Reading in a Digital Word 
by Naomi S. Baron

Baron is a Professor of Linguistics 
at American University.  In her 
introduction, Baron admits she will 
be going beyond the usual linguistic 
practice of describing the is into 
the helpful tasks of considering the 
ought. This willingness to make 
some judgments, albeit with grace, 
makes this book very valuable.
 
The question Baron picks up in 

the volume is whether “digital reading is 
reshaping our understanding of what it means to 

read.” (xii) She goes on to argue “that digital reading 
is fine for many short pieces or light content we don’t 
intend to analyze or reread.” (xii) Her conclusion is 
that digital reading is here to stay, but so is reading in 
print. Each has a niche in the publishing world and the 
academic world. Thus the future is a complementary 
coexistence rather than extinction of one or the other.

Baron begins with a state of the book address, where she 
lays out the history of the rise of the e-book and the shift 
in print publishing. She then provides a history of reading 
that will make a lover of reading swoon. In the third 
chapter she discusses the impact that e-reading is having 
on writing styles, where media are moving to punchier, 
shorter chunks. This is a chapter that is historiographic 
and, again, very enjoyable for one who loves reading.

In Chapter Four Baron explains the attraction to reading 
onscreen, for those that appreciate it. She is fair in 
presenting the strongest arguments for that form of 
reading.    Still she notes that e-books and e-readers 
may not be as green as claimed, particularly since most 
people don’t simply dispose of their hard copy books. 
 
What comes of the discussion is that onscreen reading is 
more suitable for one-off reading. In Chapter Six, Baron 

discusses 
the phenomena 
of social reading, 
which began with 
the book club and 
has progressed 
to sharing quotes 
through Goodreads 
and other platforms. 
 
Baron dwells on one 
of the most significant 
downsides of e-books 
in her seventh chapter. 
This is the fact that 
people feel there is 
something lacking 
from the aesthetic 
experience of reading 
a book on a screen. 
 
Despite its shortcomings for some uses, Baron 
concludes that onscreen reading is here to stay 
as a complement to reading on paper. Her case is 
compelling and winsomely argued.  The ability to get a 
vast number of resources online is extremely helpful for 
quick research. At the same time, the opportunities to 
annotate, spatially associate, and focus on a tangible 
object are essential for deep reading. Both forms of 
readings have a purpose and both are here to stay.

I enjoyed this book immensely. Not just because 
I agree with her conclusions, but because it was 
well written, well researched and accessible. 

“ Despite its shortcomings for 
some uses, Baron concludes that 
onscreen reading is here to stay 
as a complement to reading on 
paper. Her case is compelling and 
winsomely argued.  ”

“ Books are the ultimate Dumpees: put them down and they’ll wait for you 
forever; pay attention to them and they always love you back. ”

-John Green, An Abundance of Katherines

FOOD FOR THOUGHTS:

Cecilia Chai, 
Head of Sandakan Regional Library


